
[bookmark: _GoBack]«Оешмалар мөлкәтенә салым турында» Татарстан Республикасы Законының 3 һәм 5 статьяларына үзгәрешләр кертү хакында» Татарстан Республикасы закон проекты салым түләүчеләрнең аерым категорияләре өчен оешмалар мөлкәтенә салым буенча 2019 елның 1 гыйнварында үз көчләрен югалта торган салым преферен-цияләренең үз көчендә булу срокларын арттыруга юнәлдерелгән. 
2020 елның 1 гыйнварына кадәр киметелгән ставкалар тәэсирен озайту тәкъдим ителә: 
полиальфаолефиннар һәм алар нигезендә синтетик, ярымсинтетик мотор майлары җитештерүче оешмаларга. «Оешмалар мөлкәтенә салым турында» 
2003 елның 28 ноябрендәге 49-ТРЗ номерлы Татарстан Республикасы Законының (алга таба – Закон)  3 статьясының 2 өлешендәге 10 пункты нигезендә әлеге категория өчен 0,1 процент зурлыгындагы киметелгән салым ставкасы билгеләнгән. Россия ФСХ Татарстан Республикасы идарәсе мәгълүматлары буенча салым буенча ташлама суммасы 2016 ел өчен 14,6 млн сум тәшкил иткән;
Россия Федерациясе Хөкүмәте яки Татарстан Республикасы Хөкүмәте карары нигезендә булдырылган технопаркларга (индустриаль паркларга), инновацияле-технологик үзәкләргә. Законның 3 статьясының 21 өлешендәге 2 пункт нигезендә әлеге категория өчен 2018 елга кадәр 0,1 процент зурлыгында, 2018 елда – 0,5 процент зурлыгында киметелгән салым ставкасы билгеләнгән. Россия ФСХ Татарстан Республикасы идарәсе мәгълүматлары буенча салым буенча ташлама суммасы 
2016 ел өчен 290,8 млн сум тәшкил иткән;
фәнни-тикшеренү, конструкторлык учреждениеләренә (оешмаларына), тәҗрибә уздыручы һәм тәҗрибә-экспериментлар уздыручы предприятиеләргә. Законның 3 статьясының 3 өлешендәге 2 пункт нигезендә әлеге категория өчен 
1,1 процент күләмендәге киметелгән салым ставкасы билгеләнгән. Россия ФСХ Татарстан Республикасы идарәсе мәгълүматлары буенча салым буенча ташлама суммасы 2016 ел өчен 5,4 млн сум тәшкил иткән.
Моннан тыш, халыкка хезмәтләр күрсәтүче, уңайлы социаль климат формалаштыручы, сәламәт тормыш рәвешен тәэмин итүче һәм халыкка арзан бәяләрдән хезмәт күрсәтүче оешмаларга дәүләт ярдәме күрсәтү максатыннан, сәламәтлек саклау, физик культура һәм спорт хаҗәтләре өчен файдаланыла торган социаль-мәдәни өлкә объектларына мөнәсәбәттә (Законның 3 статьясының 
2 өлешендәге 8 пункт) 0,1 процент күләмендәге киметелгән салым ставкасының гамәлдә булу срогын арттыру да тәкъдим ителә. Әлеге категория буенча ташлама суммасы 2016 ел өчен 194,7 млн сум тәшкил иткән. 
Закон проекты тарафыннан шулай ук коммерциягә карамаган бакчачылык һәм яшелчәчелек берләшмәләренә ташламаларны озайту (Законның 3 статьясының 
1 өлешендәге 9 пункт) да каралган. Әлеге ташлама социаль характерда һәм, барыннан да элек, гражданнарны, бигрәк тә халыкның социаль яктан аз якланган төркеменә керүче  өлкән яшьтәге гражданнарны яклауга юнәлдерелгән. Ташлама суммасы 
2016 ел өчен 19 мең сум тәшкил иткән. 
Әлеге ташламаларның социаль характерын исәпкә алып, аларны 2022 елның
1 гыйнварына кадәр билгеләү тәкъдим ителә.
